
MENTERI PERTANIAN DAN INDUSTRI ASAS 

TANI menyatakan adakah Kementerian 

menyemak semula sistem penyaluran subsidi 

padi yang lebih memberi faedah kepada petani. 

Dasar ini adalah penting untuk memastikan 

terdapat pengeluaran padi tempatan terjamin 

dan mempertingkatkan daya saing padi 

tempatan dengan padi import.

Tuan Yang Dipertua,

Kementerian Pertanian dan Industri Asas Tani sedang menjalankan dua 

kajian bagi menyemak semula keberkesanan pemberian subsidi padi 

kepada sosio ekonomi petani di samping memastikan peningkatan 

pengeluaran padi negara terjamin. Dua kajian yang sedang dijalankan 

adalah Kajian Penilaian Semula dan Perluasan: Skim Subsidi Harga 

Padi (SSHP) dan Harga Minimum Terjamin dan Kajian Penilaian 

Keberkesanan Skim Insentif Pengeluaran Padi (SIPP) Dan Dasar 

Jaminan Bekalan Makanan (DJBM) Terhadap Industri Padi Negara. 

Kajian tersebut dijangka selesai pada bulan Ogos 2015.

Objektif utama kajian-kajian ini dijalankan adalah bagi mengkaji impak 

keberkesanan pelaksanaan pemberian subsidi Kerajaan yang 

melibatkan pemberian input pertanian seperti baja tambahan di bawah 

program SIPP dan pemberian subsidi secara tunai di bawah program 

SSHP kepada petani secara khususnya dan kepada industri padi dan 

beras secara amnya.

